
Annotatsiya: Maqolada qurilish materialshunosligida qo'llaniladigan yangi 

nanotexnologiyalar bo'yicha ma'lumotlar berilgan bo'lib, ulardan foydalanish 

yo'llariga to'xtalib o'tilgan. 

      Kalit so'zlar: materialshunoslik, nanotexnologiya, kimyo texnologiyasi, 

qurilish sanoati 

Nanotexnologiya – bu amaliy fan sohasi hisoblanaib, u o’ta kichik o’lchamli, 

ya’ni printsipial yangi instrumentlar va materiallar yaratish bilan shug’ullanadi, 

hamda atom va molekulalar darajasidagi turli moddalarning xossalarini o’rganadi. 

Nanotexnologiyaning mohiyati  xaqida gapirar ekanmiz, nanotexnologiya 

shunday nozik texnologiya xisoblanadi-ki, u material olish jarayonini atom-

molekulyar darajasida, ya’ni atom-molekulyar ta’sirlashish yordamida boshqarish 

imkoniyatlarini beradi. Bu esa “yo’naltirilgan” materialshunoslik, shular jumlasidan 

qurilish materialshunosligi, xaqida ham so’z yuritishga asos bo’la oladi.1 

Kimyo texnologiyasi asoslarini o’zlashtirgan quruvchi-texnolog uchun 

nanotexnologiya usullarini o’zlashtirish katta qiyinchilik tug’dirmaydi. Nanotizim va 

nanoob’ektlar olishni bir qancha usullar bilan amalga oshirish mumkin. Bunday 

usullardan biri u yoki bu jarayonni atom-molekulyar jarayonlarni boshqarish yo’li 

bilan sistemaning komponentlarini nafaqat nanozarrachalar ko’lamida, balki hajmi va 

soni bo’yicha berilgan birlashmada olish maqsadida maqsadga yo’naltirilgan holda 

amalaga oshirishdir 

                                                           
1Hall M. Materials for Energy Efficiency and Thermal Comfort in Buildings 

Fizika-ximiya, kolloid ximiya sohasidagi ilmiy natijalar, yuqori dispers tizimlar 

va plyonkalar sohasidagi bilimlar, sirt-faol moddalarning xayratlanarli samarasi, 

qattiq zarrachalarning va suvning mexanik-kimyoviy faollashtirilishi ilgari aql bovar 

qilmaydigan bo’lib ko’ringan xossalarga erishish imkoniyatlarini bermoqda. 

Qurilish materiallari ishlab chiqarish uchun yaroqli hisoblangan istiqbolli 

nanotexnololgiyalar  ichida eng qiziqarlisiquyidagilar hisoblanadi: 

- Suvni faollashtirish (strukturalashtirish); 

- Boshlang’ich materiallar va xom ashyoni maydalash; 

- Nanodispers armaturani tayyorlash. 

Suvni faollashtirish (strukturalashtirish). Faollashtirilgan suv eksperimental 

tadqiqotlarning ko’rsatishicha, qurilish materiallarining xossalariga sezilarli ta’sir 

ko’rsatadi. Suvninig strukturasi va uninig xossalari “klasterlar” ning o’zaro 

ta’sirlashuvi va shakli bilan aniqlanadi. 

Klasterlar – atomlarning guruxi. Atomlarning (- 0,3 nm) va suvning klasterlari 

(bir necha nm) o’lchamlariga ko’ra strukturalashtirilgan suvni ishlab chiqarish va 

undan foydalanish nanotexnologiyalar sirasiga mansub deyish mumkin. Xozirgi 

kunga kelib suvninig va boshqa suyuqliklarning agregatlashtirmaydigan 

(nokimyoviy) yo’l bilan fizik-kimyoviy xossalarini o’zgartirish uchun usul va 

vositalar yaratilgan (1-rasm). 

 
1-rasm. Faollashtirilgansuvolishapparati 

 

Faollashtirilgan suvning betonning mustaxkamligiga ta’sirini o’rganish bo’yicha 

izlanishlarga oid tadqiqotlar natijasi shundan daloalat bermoqda-ki,  

faollashtirilmagan suvda tayyorlangan betonga nisbatan mustaxkamlikni 20-30% ga 

oshirish mumkin ekan. Bundan tashqari faollashtirilgan suvdan foydalanish 

betonning qolipdan yechilish mustaxkamligiga erish muddatini ancha qisqarishiga 

ham olib kelar ekan. Bu esa qurilishning, ayniqsa yaxlit quyma uy-joy qurilishining,  

muddatlarini qisqartirish,  energiya sarfini kamaytirish va qurilish narxini pasaytirish 

uchun keng imkoniyatlar yaratib beradi. 

Ushbu yo’nalishdagi innovatsiyalar qurilayotgan uylarning massasini va 

poydevorlarga tushayotgan yuklarning miqdorini 10-20% ga va taxminan shu 

miqdorda qurilish narxining kamayishini ta’minlaydi. Xozirgi kunda suvni 

faollashtirish bo’yicha ilmiy izlanishlar davom etmoqda. 

Boshlang’ich materiallar va xom ashyoni maydalash. Boshlang’ich 

materiallarni maydalash rotorli-pulьsatsiyalanuvchi apparatlarda (RPA) da amalga 

oshiriladi (2-rasm) va ishlov beriluvchi materiallar dispersligini sezilarli darajada kam 

energiya sarflab oshirilishini ta’minlaydi. 

RPA larda boshlang’ich materiallarning dispersligini oshirish 8000 sm2/gr va 

undan yuqori miqdorgacha amalga oshiriladi. Natijada zamonaviy 

texnololgiyalarning samaradorligi keskin oshadi, energiya sarfi sezilarli kamayadi, 

materiallarning texnologiyaga oid va fizik-kimyoviy xossalari yaxshilanadi. 

 

 

 
2-rasm. Rotorli-pulьsatsiyalanuvchi apparat 

 

Masalan, qorishmalar, betonlar va boshqa tsementli kompozitsiyalar uchun 

tsement suspenziyasini  RPA da qisqa muddatli ishlov berilishi beton qorishmasining 

yuqori plastikligini saqlagan holda betonning tabiiy sharoitlarda qotishi muddatini 3 

barobar qisqartiradi, buyumlarni issiqlik bilan ishlov berilishi davomiyligini 30...35 

% ga kamaytiradi, tsement sarfini 25% gacha kamayishini yoki beton 

mustaxkamligining sezilarli oshishini ta’minlaydi. RPA lardan loy suspenziyasini 

tayyorlashda foydalanish sopol g’isht yoki cherepitsaning fizik-mexanik xossalarini 

1,5-2,0 barobar oshiradi, ularning tannarxini kamatiradi va texnologik tsikl davomida 

vaqt va resurslarni tejash imkoniyatlarini beradi.2 

Nanodispers armaturani tayyorlash.Beton buyumlarni va 

konstruktsiyalarniarmaturalash - armatura po’latidan olingan alohida sterjenlar, 

simto’rlar, yassi va fazoviy karkaslar, simarqonlardan, nometallik kompozit 

armaturadan, to fibralar ko’rinishidagi dispers armaturalashgacha yo’lni bosib o’tdi. 

Bog’lovchi moddalar asosidagi materiallarni armaturalashda yangi qadam – 

nanodipers armaturadan foydalanishdir. Nanodispers armatura sifatida tabiiy 

minerallar: gallauazit, xrizotil-asbest, hamda sun’iy uglerodli nanotrubkalar 

ishlatilishi mumkin. 

Gallauzit ana shunday nanodispers tabiiy minerallardan hisoblanadi. Bu 

gilsimon qatlamlanuvchi silikat bo’lib o’ziga xos trubkasimon teksturaga ega. Moos 

shkalasi bo’yicha uning qattiqligi 1...2, zichligi – 2...2,6 g/sm3.Gallauzit xozirgi 

kunda sopol ishlab chiqarish sanoati uchun xom ashyo hisoblanadi. Nanodispers 

armatura sifatida  boshqa bir tabiiy mineral - xrizotil-asbest ishlatiladi. Xrizotil-asbest 

silikatlar sinfiga mansub bo’lgan ingichka tolali mineral bo’lib u o’ta ingichka 

egiluvchan tolalardan iborat agregatlar xosil qiladi. Moos shkalasi bo’yicha uning 

qattiqligi 2...2,5, zichligi – 2,5 g/sm3. Xozirgi kunda xrizotil-asbest astbotsement 

materiallar ishlab chiqarish uchun asosiy xom ashyo sanaladi. 

Sun’iy uglerodli nanotrubkalarga kelsak (3-rasm), ular 1991 yilda Yaponiyada 

kashf qilingan.  Ularning cho’ziishga mustaxkamligi po’latning mustaxkamligiga 

nisbatan deyarli 100 barobar ortiq, o’lchamlari esa odam sochi tolasiga nisbatan 

50000 marta yupqa. Bunday trubkalar korroziyaga ham chidamli hisoblanadi. 

Nanotrubkalardan nanofibralar sifatida qo’llash betonning mustaxkamligini keskin 

oshiradi. Masalan, tsement qorishmasi tarkibiga  sunьiy uglerodli nanotrubkalarni 

(diametri 40...60 nm, zichligi 0,086 g/sm3) 0,05% da qo’shish ulardan tayyorlangan 

betonning mustaxkamligini 1,7 barobar oshiradi, issiqlik o’tkazuvchanligini esa 20% 

ga kamaytiradi, shu bilan birga betonning o’rtacha zichligi kamayadi va 

g’ovaklarining o’lchamlari stabillashadi. Uglerodli nanotrubkalar Yaponiya va 

boshqa mamlakatlarda ishlab chiqariladi. Yaponiya firmalari uglerodli 

nanotrubkalarni eng yangi usulda – gazli muhitdan kimyoviy cho’ktirish usulida 

ishlab chiqaradilar (bir soatda 140 dan 250 g gacha) va ushbu maxsulotdan tijorat 

maqsadlarida ham foydalanidilar.3 

                                                           
2F. Pacheco Torgal, Cinzia Buratti, Siva Kalaiselvam, Claes – Goran Granqvist, Volodymyr Ivanov. Nano and Based 

Materiales for Energy Buildings Efficiency/Springer International Switzerland,2016. 

Uglerodli nanotrubkalar – tsillindr shaklida o’ralgan listlar ko’rinishida  bo’lib, 

ular uglerod atomlaridan tashkil topgan bo’ladi. Uglerodli nanotrubkalar juda ham 

yuqori fizikaviy xossalarga ega bo’lganlari uchun ulardan tobora keng 

foydalanilmoqda, jumladan turli maqsadlardagi kompozitsion materiallarni olishda  

ham. 

 
3-rasm. Uglerodli nanotrubkalar 

